ᐱᓕᕆᐊᖑᔪᖅ ᑕᐃᔭᐅᓂᖓ: ᐅᒥᐊᕐᔪᐊᒃᑯᑦ ᐳᓚᕋᑏᑦ ᐃᐊᑦᕙᓐᑐ ᑲᓇᑕ (Adventure Canada) 2026 ᓇᕈᓇᖕᓂᖏᓐᓂ – ᐅᒥᐊᕐᔪᐊᖅ ᐆᓴᓐ ᓅᕙ Ocean Nova
ᐱᓕᕆᐊᖑᔫᑉ ᐅᓂᒃᑳᖓ ᓇᐃᒡᓕᒋᐊᖅᓯᒪᔪᖅ
ᑭᓇᒃᑯᑦ:
ᐅᒥᐊᕐᔪᐊᒃᑯᑦ ᓇᕈᓇᖃᑦᑕᖅᐳᑦ ᐳᓚᕋᖢᑎᒃ ᑲᓇᑕᒥᑦ ᐊᑎᖃᖅᑐᖅ ᐅᒥᐊᕐᔪᐊᖅ ᐃᐊᑦᕙᓐᑐ. ᓇᖕᒥᓂᖁᑎᒋᔭᐅᔪᖅ ᑲᓇᑕᒥᐅᑕᖕᓂ ᐊᕐᕌᒍ 30 ᐅᖓᑎᑦᑎᐊᖓᓂ ᐃᖏᕐᕋᓂᖃᓕᖅᑐ ᐅᑭᐅᖅᑕᖅᑐᒥᑦ. ᐃᖅᑲᓇᐃᔭᖅᑎᒋᖃᑦᑕᖅᑕᕗᑦ ᐱᓕᒻᒪᑦᑎᐊᖅᓯᒪᓕᖅᑐᑦ ᑲᒪᔨᐅᓂᖕᒥᑦ ᐊᒻᒪᓗ ᐃᓕᓴᕆᔭᐅᓯᒪᓪᓗᑎᒃ. ᐃᓄᖕᓂᒃ ᓄᓇᕘᒥᑦ ᐊᑎᖃᖃᑕᐅᔪᓂᒃ ᐃᓄᐃᓪᓗ ᓇᑭᑐᐃᓐᓇᖅ ᓄᓇᓕᖕᓂᖔᖅᑐᓂᒃ ᐃᖃᓇᐃᔭᖅᑎᖃᖃᑦᑕᕆᕗᒍᑦ, ᐱᓕᕆᖃᑕᐅᑦᑎᐊᕐᐸᒃᖢᑎᒡᓗ. ᑖᒃᑯᐊᓗ ᖃᐅᔨᒪᔨᑕᕆᖃᑦᑕᖅᐸᕗᑦ ᐱᖅᑯᓯᓕᕆᓂᖕᒥ, ᓄᓇᐅᓪᓗ ᖃᓄᐃᑦᑑᓂᖓᓂ. ᑲᒪᔨᐅᖃᑕᐅᖃᑦᑕᕆᕗᑦ ᓴᖅᑭᔮᖅᑎᑦᑎᓂᖕᒥᒍᑦ ᐱᓕᕆᓂᕐᒥᒍᓪᓗ ᐃᓕᓐᓂᐊᕐᑎᑦᑎᔾᔪᑎᓂᒃ. 
ᖃᓄᖅ:
ᐱᓕᕆᐊᕆᖃᑦᑲᖅᑕᕗᑦ ᐊᐅᔭᒃᑯᑦ, ᐅᒥᐊᕐᔪᐊᖅ ᐊᖏᓗᐊᖏᑦᑐᖅ ᐆᓴᓐ ᓅᕙ ᓇᕈᓇᒃᑎᑦᑎᔪᖅ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᑖᓐᓇ ᐅᒥᐊᕐᔪᐊᖅ ᓴᓇᔭᐅᓯᒪᔪᖅ ᑲᓛᖡᑦ ᐃᒪᖓᓂ ᐃᖏᕐᕋᔪᓐᓇᖁᓪᓗᒍ ᓯᑯᓯᐅᕈᓐᓇᖅᑐᖅ ᐅᑭᐅᖅᑕᖅᑐᒥᑦ ᐃᖏᕐᕋᔪᓐᓇᖁᓪᓗᒍ.  ᐅᒥᐊᕐᔪᐊᖅ ᐅᓯᔪᓐᓇᖅᑐ 74ᓂ ᐳᓚᕋᑎᓂᒃ, ᐊᒻᒪᓗ 13ᓂ ᐃᖅᑲᓇᐃᔭᖅᑎᓂᒃ. ᐳᓚᕋᑎᓂᒃ ᓯᒡᔭᓕᐊᕈᔾᔨᖃᑦᑕᖅᑐ ᐅᒥᐊᕋᓛᓂᒃ ᐳᕕᕆᐊᓕᖕᓂᒃ ᐊᑐᕐᖢᑎᒃ, ᑕᒪᒃᑯᐊᓗ ᐊᑲᐅᓂᖅᐹᖑᖕᒪᑕ ᐅᒥᐊᕋᓛᖑᔪᑦ. ᐊᑐᓂ ᑖᒃᑯᐊ ᐅᒥᐊᕋᓛᑦ ᐅᓯᔪᓐᓇᖅᑐ ᖁᓕᓂᒃ (10). ᓄᓈᕌᖓᑕ  ᑲᒪᔨᖃᖅᑎᑕᐅᕙᒃᑐᑦ ᐊᑕᐅᓯᖕᒥᒃ ᑖᒃᑯᐊ ᐊᕙᑎᑦ ᑕᓪᓕᒪᓪᓗ (25) ᐅᖓᑖᓅᖏᑦᑐᖅ ᐳᓚᕋᑎᐅᔪᑦ ᐊᑦᑕᖕᓇᖅᑐᒦᑦᑐᖃᖁᓇᒍ. ᐱᓕᕆᐊᒃᓴᐅᕙᒃᑯᑦ ᐱᖃᓯᐅᔾᔭᐅᓯᒪᔪᑦ ᓄᓇᓕᖕᓂᑦ ᓄᓇᕘᒥᑦ: ᓂᕐᔪᑎᓂᒃ ᑕᑯᓇᖕᓂᖅ ᐅᔾᔨᕈᓱᑦᑎᐊᕋᓱᖕᓂᕐᓗ, ᐱᓱᔪᒃᑐᑦ, ᓄᓇᑐᖃᐅᔪᓂᒃ ᐃᓕᖅᑯᓯᕕᓂᖕᓂᒡᓗ ᐅᓂᒃᑳᕐᕕᐅᓪᓗᑎᒃ. ᐅᒥᐊᕐᔪᐊᕐᓗ ᐃᖏᕐᕋᑎᓪᓗᒍ ᐃᓕᓐᓂᐊᖅᑎᑕᐅᖃᑦᑕᕆᕗᑦ ᐃᓄᖕᒧᑦ ᓄᓇᕗᒻᒥᐅᑕᖕᒧᑦ ᑐᑭᓯᔭᐅᔭᕆᐊᖃᖅᑐᓂᒃ ᐃᓕᖅᑯᓯᖕᓂᒃ ᐱᖅᑯᓯᖕᓂᒡᓗ.  
ᐳᓚᕋᑏᑦ ᓄᓈᓚᐅᖏᓐᓂᖏᓐᓂᒃ ᐅᓂᒃᑲᐅᔾᔭᐅᓯᒪᖄᕆᐊᖃᖃᑦᑕᖅᑐᑦ ᑐᑭᓯᐅᒪᑦᑎᐊᖁᓪᓗᒋᑦ ᐸᐸᑦᑎᑦᑎᐊᖕᓂᖕᒥᒃ, ᓇᓄᐃᑦ ᐊᑦᑕᖕᓇᕈᓐᓇᖕᓂᖏᓐᓂᒃ, ᓄᓇᓕᐅᑉ ᒪᓕᒐᖏᓐᓂᒃ ᐊᑐᐊᒐᖏᓐᓂᒡᓗ ᐊᒻᒪᓗ ᐱᓗᐊᖅᑐᒥᒃ ᓄᓇᐅᑉ ᐃᒃᐱᖏᔭᐅᑦᑎᐊᕆᐊᖃᖕᓂᖓᓂ. ᓄᓈᖅᓯᒪᑎᓪᓗᒋᓪᓗ ᐃᓕᓐᓂᐊᖅᓯᒪᑦᑎᐊᖅᑐᓂᒃ ᑲᒪᔨᖃᖃᑦᑕᖅᑐᑦ ᑲᒪᔨᑕᖃᕆᐊᖃᕌᖓᑦ. 
ᖃᓄᐃᒻᒪᑦ:
ᐱᓕᕆᐊᖑᖃᑦᑕᖅᑐᑦ ᐱᔾᔪᑎᖏᑦ ᐃᓕᓐᓂᐊᖅᑎᑦᑎᔾᔪᑎᒋᓇᓱᒃᖢᑎᒍᑦ ᐱᔪᒥᓴᐃᓪᓗᑎᒡᓗ ᐳᓚᕋᑎᓂᑦ ᐅᒥᐊᕐᔪᐊᒃᑯᑦ ᑐᑭᓯᖁᓪᓗᒋᑦ ᐅᑭᐅᖅᑕᖅᑑᑉ ᓂᕐᔪᑎᖏᓐᓂ, ᓇᔪᒐᖏᓪᓗ ᐊᒻᒪᓗ ᐃᓄᐃᑦ ᐃᓕᖅᑯᓯᑐᖃᖏᓐᓂ. ᑲᔪᓯᑦᑎᑎᓂᒃᑯᑦ ᐃᓕᖅᑯᓯᖃᑎᒌᖏᑦᑐᓂ ᑐᑭᓯᐅᒪᓂᖕᒥᒃ ᐊᒻᒪᓗ ᑲᔪᖏᖅᓴᐃᓂᖕᒥᒃ ᐊᒃᑐᐃᓗᐊᖏᓪᓗᑎᒃ ᐳᓚᕋᑐᐃᓐᓇᖕᓂᖏᓐᓂ ᓄᓇᕘᒧᑦ. ᐃᐊᑦᕙᓐᑐ ᑲᓇᑕ ᐱᓕᕆᓂᕆᔭᖓ ᐊᕙᑎᒥᑦ ᐸᒡᕕᓴᓗᐊᕐᑕᐃᓕᒪᖃᑦᑕᖅᑐ, ᐱᓕᕆᖃᑎᖃᑦᑎᐊᕋᓱᐊᕐᖢᑎᒡᓗ ᐊᖑᓇᓱᒃᑐᓕᕆᔨᓂᒃ ᓄᓇᓕᖕᓄᑦ, ᓄᓇᓕᖕᓂᒃ ᑎᒥᐅᔪᓂᒃ, ᐊᒻᒪᓗ ᓄᓇᓕᖕᓄᑦ ᑮᓇᐅᔭᓕᐅᕋᓱᐊᖕᓂᖕᒧᑦ ᐱᕚᓪᓕᕈᑕᐅᔪᓐᓇᖅᑐᓄᑦ. 
ᓇᒥ:
ᐃᖏᕐᕋᖃᑦᑕᖅᑐᑦ ᓄᓇᕘᒥ ᕿᑭᖅᑖᓘᑉ ᐃᓚᖔᖓᓃᓐᓂᕐᓴᐅᓪᓗᓂ ᐱᓗᐊᖅᑐᒥᑦ ᓂᒋᖔᖓᑎᒍᑦ. ᐅᖃᖃᑎᖃᖃᑦᑕᕐᖢᑎᒡᓗ ᐊᑐᖅᑕᐅᓯᒪᔪᓂᒃ ᓄᓇᓕᖕᓂᒃ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. ᐅᐸᒃᑕᐅᖃᑦᑕᖕᓂᐊᖅᑐᑦ ᓴᐳᔾᔭᐅᓯᒪᔪᑦ ᖃᓂᒋᔭᖏᓐᓂ ᓲᕐᓗ ᑎᖕᒥᐊᑦ ᐅᕝᕙᓘᓐᓃ ᐃᒪᖕᒥᐅᑕᑦ ᓂᕐᔪᑏᑦ, ᓇᔪᒐᖏᓪᓗ ᓄᓇᕘᒥ, ᑲᓇᑕᒥᑦ ᐊᒻᒪᓗ ᐃᓄᐃᑦ ᖃᐅᔨᒪᔾᔪᑎᖏᓐᓂᑦ. ᐊᒃᑐᐊᓂᖃᐃᓐᓇᔭᑦᑐᑦ ᑕᒪᒃᑯᐊᓕᒫᑦ. ᐊᐅᓚᓂᕆᓂᐊᖅᑕᓕᒫᖏᑦ ᐸᖕᓇᒃᑕᐅᓯᒪᕗᑦ ᑲᑐᔾᔨᖃᑎᖃᕐᖢᑎᒃ ᓄᓇᓕᖕᓂᑦ ᐊᐅᓚᑦᑎᖃᔨᓂᒃ ᐃᓕᖅᑯᓯᕆᔭᐅᔪᑦ ᐃᒃᐱᒋᑦᑎᐊᖁᓪᓗᒋᑦ ᐊᒻᒪᓗ ᓄᓇᓕᖕᓂ ᐱᕙᒌᔭᖅᓯᒪᔪᑦ.  
ᖃᖓ:
ᑐᒃᓯᕋᐅᑕᐅᔪᖅ ᐳᓚᕋᓐᓂᖅ ᐃᖏᕐᕋᓗᓂ 2026 ᐊᐅᔭᖓᓂᑦ ᔪᓚᐃᒥ ᐅᑐᐱᕆᒧ. ᐊᑐᓂ ᐃᖏᕐᕋᓂᐅᔪᖅ ᐋᕿᒃᓱᕐᓯᒪᕙᒌᖅᑐᓂᒃ ᐸᖕᓇᐅᑕᐅᔪᓂᑦ. ᒪᑭᒪᐃᓐᓇᔾᔮᖏᑦᑐᓂᒃ ᓴᓇᓗᑎᒃ ᕿᒪᐃᔾᔮᖏᑦᑐᑦ ᐊᒻᒪᓗ ᑕᒪᒃᑯᐊ ᑕᒪᖕᒥᒃ ᐱᓕᕆᐊᖑᓂᐊᖅᑐᑦ ᐱᓕᕆᐊᖑᑐᐃᓐᓇᓚᐅᑲᖕᓂᐊᖅᑐᑦ, ᐊᓯᔾᔨᒐᒃᓴᐅᔪᑦ, ᐱᑕᖃᖅᐸᒌᖅᑐᓂᒃ ᐱᓕᕆᐊᕆᖃᑦᑕᖅᑕᖏᑕ ᐱᔪᓐᓇᐅᑎᐅᔪᑦ ᐃᓗᐊᓃᑦᑐᓂᒃ.  
ᐊᖏᖅᓯᒪᔪᑦ ᐊᑐᓕᖁᔭᐅᓯᒪᔪᓂᑦ ᐊᑐᖅᑕᐅᑎᓐᓇᓱᐊᖕᓂᐊᕐᓗᒋᓪᓗ:
ᐃᐊᑦᕙᓐᑐ ᑲᓇᑕ ᐱᓂᐊᖅᑐ ᒪᓕᒡᓗᑎᒡᓗ ᐱᔪᓐᓇᐅᑎᓕᒫᓂᒃ, ᐱᖃᓯᐅᑎᓗᒋᑦ ᐃᓄᐃᑦ ᓇᖕᒥᓂᖁᑎᖏᓐᓂ, ᑲᓇᑕᒥᑦ ᐆᒪᔪᓕᕆᔨᒃᑯᑦ ᐊᑐᐊᒐᖏᑦ ᐃᒪᖕᒥᐅᑕᓄᑦ ᑎᖕᒥᐊᓄᑦ ᐊᒻᒪᓗ ᕿᓚᓗᒐᖕᓂᒃ ᐊᓯᖏᓐᓂᒡᓗ ᖁᙱᐊᖕᓂᖕᒧᑦ ᒪᓕᒋᐊᓕᖕᓂᑦ. ᐃᓚᒋᔭᐅᖃᑕᐅᓪᓗᖓ ᐅᑭᐅᖅᑕᖅᑐᒥᑦ ᐳᓚᕋᓐᓂᖕᒧᑦ ᐅᑭᐅᖅᑕᖅᑐᒥᑦ ᓄᒃᑕᖅᑏᑦ ᐅᒥᐊᕐᔪᐊᓕᕆᓂᖕᒧᑦ, ᒪᓕᖃᑦᑕᖅᑕᕗᑦ ᐊᐅᓚᑦᑎᔾᔪᑎᓄᑦ ᒪᓕᒃᐸᒃᑭᕗᒍᑦᑕᐅᖅ ᓄᓇᓕᖕᓄᑦ ᑐᕌᖓᔪᓂᒃ ᖃᓄᐃᓕᐅᖁᔭᐅᓯᒪᔪᓂᒃ ᐊᖑᓇᓱᒃᑐᓕᕆᔨᓂᑦ, ᓄᓇᓕᖕᓂᓪᓗ ᑎᒥᐅᔪᓄᑦ. ᐃᒃᐱᒍᓱᑦᑎᐊᕋᓱᐊᖕᓂᐊᖅᐳᑦ ᐅᑯᓂᖓ ᐃᓚᓕᐅᔾᔨᓗᑎᒃ: 
· ᐅᔾᔨᕐᓴᑦᑎᐊᕐᓗᑎᒃ ᓂᕐᔪᑎᓂᒃ ᑕᑯᕋᓐᓈᖃᑦᑕᖅᑎᓪᓗᒋᑦ ᒪᓕᒋᐊᓕᖏᓐᓂ.
· ᐅᖅᓱᐊᓗᖕᒥᑦ ᐊᑐᑦᑎᐊᕋᓱᐊᖕᓂᖅ ᐊᒻᒪᓗ ᓴᓂᖕᓂᒃ ᐃᒃᓯᖕᓈᕆᓗᐊᖅᑕᐃᓕᒪᓂᖅ ᕿᒪᐃᑐᐃᓐᓇᕆᐊᖃᖏᓐᓂᕐᓗ.
· ᐱᓕᕆᖃᑎᖃᑦᑎᐊᖏᓐᓇᕐᓗᑎᒃ ᐃᓄᐃᑦ ᓄᓇᓕᖏᓐᓂ ᖃᐅᔨᒪᓂᐅᔪᑦ, ᓴᖅᑭᑦᑎᕙᒡᓗᑎᒡᓗ ᐱᕕᒃᓴᐅᔪᓐᓇᖅᑐᓂᒃ ᐊᒻᒪᓗ ᖃᐅᔨᒪᔭᐅᑎᓪᓗᒋᑦ ᐊᐅᓚᓂᕆᔭᐅᔪᑦ ᐃᒃᐱᒋᑦᑎᐊᕐᓗᒋᑦ ᓄᓇᖁᑎᒋᔭᐅᓂᖏᑦ ᐊᒻᒪᓗ ᓯᕗᓪᓕᐅᔾᔭᐅᔪᑦ ᓄᓇᓕᖕᓂ.
ᐃᓚᐅᖏᓐᓇᖅᐳᒍ ᓄᓇᕘᒥ ᒪᓕᒐᓕᕆᔾᔪᓯᖕᓂᒃ ᐅᑭᐅᓄ 30ᓄ ᑲᔪᓯᓂᐊᕐᖢᑕᓗ ᐱᔭᐅᔭᕆᐊᓕᖕᓂ ᑲᔪᓯᑦᑎᐊᖁᓪᓗᑕ ᐊᔪᖕᓇᙱᑐᐊᖅᐸᑦ.
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᑭᐅᖅᑕᖅᑐᒥᑦ ᐳᓚᕋᑦᑐᓕᕆᓂᑦᑎᓐᓂ, ᑕᑯᒋᐊᕐᓗᒍ: www.adventurecanada.com/trips/arctic-expedition-cruises.

